
“EH Bildu Nafarroa” talde parlamentarioari atxikitako foru parlamentari Miren Aranoa Astigarraga andreak idatziz erantzuteko galdera bat egin du Kulturaren Plan Estrategikoa prestatzeari buruz (9-17/PES-00197). Hauxe da Kultura, Kirol eta Gazteriako kontseilariak horri buruz ematen dion informazioa:
Nafarroako Gobernuko Kultura, Kirol eta Gazteriako Departamentua legegintzaldiaren hasieratik lanean jardun du kultur diskurtso bat batera eraikitzeko partaidetzazko prozesuetan, eta gonbita egiten dien eragileei, kolektiboei eta herritarrei lanerako mahaietan parte har dezaten. Helburu nagusien artean, honako hauek daude: batetik, garapen komunitarioa gardentasunaren bitartez sustatzea, herritarrek adierazten dituzten beharrizanei hobeki egokitzeko; eta, bestetik, zerbitzu publikoen kalitatea hobetzea parte hartu nahi duten entitate, pertsona, artista, agente eta kolektiboek egiten dituzten intereseko proposamenen bitartez. 
Ildo horretan, Vianako Printzea Erakundea-Kultura Zuzendaritza Nagusiak 2016ko apirilaren 19an, partaidetza prozesu bat jarri zuen abian Nafarroako Museoan (2017ko urtarrilaren 17an, berriz, itzulerako saioa egin zen). Prozesuak zenbait fase izan zituen, bai informazio zein kontsultakoak (sektorialak eta lurraldekoak), bai eztabaidakoak. 
Informazioa eta kontsulta (sektorialak) 
– Maiatzaren 16an: Museoak (NAPIren Pío Baroja aretoa).
– Maiatzaren 17an: Artxiboak (Nafarroako Artxibo Nagusia).
– Maiatzaren 18an: Ondare historikoa (NAPIren Pío Baroja aretoa).
– Maiatzaren 23an: Liburutegiak (NAPIren Pío Baroja aretoa).
– Maiatzaren 24an: Kultur ekintza: Ikus-entzunezkoen eta zinemagintzaren sektorea (NAPIren Pío Baroja aretoa).
– Ekainaren 1ean: Kultur ekintza: Musika (NAPIren Pío Baroja aretoa).
– Ekainaren 2an: Kultur ekintza: Arte eszenikoak (antzerkia eta dantza) (NAPIren Pío Baroja aretoa)
Informazioa eta kontsulta (7 lurralde-foro)
– Irailaren 19an: Tutera (Almirantearen Etxea-Castel Ruiz).
– Irailaren 20an: Tafalla (Tafalla Kulturgunea).
– Irailaren 21ean: Lizarra (Karlismoaren Museoa)
– Irailaren 26an: Iruña (NAPI)
– Irailaren 27an: Doneztebe (Antzinako Jubilatuen Etxea).
– Irailaren 28an: Altsasu: (Kultur Etxea).
– Urriaren 3an, Zangozan (Vallesantoro Jauregia-Kultur Etxea).
Partaidetza prozesuaren bigarren fasea eztabaidakoa izan zen. Fase horrek partaidetza zehatzago bat izan zuen bereizgarri, Nafarroako kultura-politikarako garrantzi bereziko gaiak ardatz hartuta.
– Kulturaren irisgarritasunari eta ikusgarritasunari buruzko eztabaida-saioa: Urriaren 25ean (Uharteko Arte Garaikideko Zentroa).
– Araudiari buruzko eztabaida-saioa: Mezenasgoaren Legea eta Kulturaren Eskubideari buruzko Legea: Urriaren 28an (NAPIren eraikina, Blanca de Navarra aretoa).
– Plangintzari eta Kudeaketari buruzko eztabaida-saioa: Azaroaren 2an (Nafarroako Artxibo Nagusia).
– Araudiari buruzko eztabaida-saioa: Lege sektorialak: Azaroaren 3an (NAPIren eraikina, Pío Baroja aretoa).
Behin eztabaida-fasea amaituta, partaidetza-prozesuaren emaitzak jasotzen zituen dokumentuaren zirriborroa jendaurreko fasean jarri zen; hartan, Gobernu Irekiaren web-orriaren bitartez, aukera egon zen dokumentuari ekarpenak egiten jarraitzeko; ekarpen horiek, gero, partaidetza-prozesuaren amaierako txostenean sartu ziren, Kultura Zuzendaritza Nagusiaren 2016-2019 urteetarako ildo estrategikoekin lotuta. Prozesu horretan, esparru publiko eta pribatuko kultur erabileren 601 ekarpen jaso ziren, bai eta hirugarren sektorearen eta, oro har, herritarren ekarpenak ere, eta haiei Gobernu Irekian eman zitzaien erantzuna. 
Prozesu hori —Nafarroako Gobernuaren kulturaren arloko departamentu eskudun batek ezaugarri horiekin aurrera eramaten duen lehenengoa— funtsezko informazio iturri bat da Nafarroako Kulturaren Plan Estrategikorako, datozen urteetako diagnostikoei eta ekintza-planari dagokienez. 
Nafarroako Kulturaren Plan Estrategikoa, 2017-2023
Programa-akordioak, kulturaren esparruan, dio “Aniztasunean eta lidergo partekatuan oinarritutako parte-hartzearen alde argi egin” beharra dagoela. “Kulturaren Nafarroako Kontseilua sortzea –kulturaren esparruko eremu eta sentsibilitate guztiek hartuko dute parte Kontseiluan, eta guztiek izanen dute ordezkaritza–. Besteak beste, kultura-plan estrategiko bat egiteko, Kontseiluak berak diagnostikatzen dituen egoeraren eta beharren arabera”. Horri dagokionez, Vianako Printzea Erakundea-Kultura Zuzendaritza Nagusiak lantalde bat sortu zuen —Nafarroako Kulturaren Kontseiluaren barruan—, eta lantalde horrek sektore kulturalen aurre-diagnostikoak egin ditu, eta kanpoko laguntzarako lizitazioa egin zuen, Nafarroako Kulturaren Plan Estrategikoa, 2017-2023, egiteko. Ikertalde Grupo Consultor SA izan zen lizitazio hori irabazi zuena (zazpi hilabeteko iraupena zenbatetsi zitzaion), eta 2017ko abendura arte lan eginen du plan estrategikoan. 
Planaren prestaketa honako fase hauen arabera egituratuta dago: 
I. fasea eta II. fasea: Kulturaren Plan Estrategikoaren helburuak, ildo estrategikoak eta metodologia zehaztea, horren barne dela komunikazio-plana; Nafarroako sektore kulturalei eta sortzaileei buruzko diagnostikoa egitea. 
III. fasea: Lan-mahaiak egitea: sektorialak, zeharkakoak eta lurraldekoak; halaber, partaidetza-esparru honetan beharrezkoak diren jarduerak eginen dira. 
IV. fasea: Nafarroako Kulturaren Plan Estrategikoaren zirriborroa egitea, Gobernu Irekian ekarpenak jasotzea eta Kulturaren Plan Estrategikoaren amaierako dokumentua aurkeztea.
Une honetan, Nafarroako Kulturaren Plan Estrategikoak III. fasea amaitu berri du. Fase hori kulturaren eta artearen arloko eragileekiko zeharkako lan-mahaietako partaidetza prozesuei dagokie, Nafarroako hainbat herritan, bai eta eztabaida-laborategiekin eta herritarren mahaiekin egindako lanei ere; honako hau da egutegia: 
	KULTURAREN ETA ARTEAREN ARLOKO ERAGILEEKIKO ZEHARKAKO LAN-MAHAIAK

	
	LEHEN BILERAREN DATA
	BIGARREN BILERAREN DATA

	ATARRABIAKO lan-mahaia
Non: Atarrabiako Kultur Etxea
	Abuztuaren 28an.
17:00-19:30
	Irailaren 18an.
17:00-19:30

	ZANGOZAKO lan-mahaia
Non: Vallesantoro jauregia
	Abuztuaren 29an
9:30-12:00
	Irailaren 19an
9:30-12:00

	TAFALLAKO lan-mahaia
Non: Tafallako Kulturguneko zine aretoan
	Irailaren 5ean.
17:00-19:30
	Irailaren 19an
17:00-19:30

	LIZARRAKO lan-mahaia
Non: Karlismoaren Museoa
	Abuztuaren 30ean
17:00-19:30
	Irailaren 20an
17:00-19:30

	TUTERAKO lan-mahaia
Non: Almirantearen Etxea
	Abuztuaren 31n
17:00-19:30
	Irailaren 14an
17:00-19:30

	ALTSASUKO lan-mahaia
Non: Iortia Kultur Gunean
	Irailaren 4an
11:00-13:30
	Irailaren 22an.
17:00-19:30

	EZTABAIDARAKO LABORATEGIAK - BERARIAZKO GAIAK

	 
	 BILERAREN DATA

	Kulturaren eta sormenaren industrien laborategia
Non: Iruña (NAPIren Pío Baroja aretoa).
	Abuztuaren 30ean
09:00-11:30

	“Generoaren ikuspegia Nafarroako kulturan” laborategia 
Non: Iruña (NAPIren Pío Baroja aretoa). 
	Irailaren 5ean
09:00-11:30

	Kulturaren eta sormenaren hibridazio-laborategia
Non: Iruña (NAPIren Pío Baroja aretoa). 
	Irailaren 6an
09:00-11:30

	HERRITARREN MAHAIAK

	
	BILERAREN DATA

	TUTERAKO lan-mahaia
Non: Almirantearen Etxea
	Irailaren 25ean
17:00-19:30

	IRUÑEKO lan-mahaia
Non: Kultura Departamentuko Pío Baroja aretoa
	Irailaren 26an
17:00-19:30

	ALTSASUKO lan-mahaia
Non: Iortia Kultur Gunean
	Irailaren 27an
17:00-19:30


Parte hartu duten eragile eta kolektiboak
Kulturaren Plan Estrategikoa egiterakoan kontuan hartu diren kultur eragileei eta kolektiboei dagokienez eta oinarri gisa hartu diren irizpideei dagokienez, esan beharra dago oraindik ere irekita dagoen prozesu bat dela, eta bertan kontuan hartu direla eta kontuan hartzen ari direla artxiboen, museoen, ondare historikoaren, liburutegien, ikus-entzunezkoen sektorearen eta zinema-sektorearen eta musika eta arte eszenikoen —profesionalak zein amateurrak— sektoreetako eragileen ekarpenak; kulturaren eta sormenaren industriena; koordinatzaile kulturarenak eta toki entitateenak, eta erakundeetako eta gizarteko eragileenak —turismoaren, merkataritzaren, ekonomiaren, industriaren eta hezkuntza-sektorearen esparruetakoak—. Haiekin saio sektorialak, lurraldekoak eta eztabaidakoak egin dira, erkidegoko hainbat tokitan.
Mahai eta laborategietarako gonbita egin zaie interesdun guztiei zein 2016an partaidetza-prozesuan parte hartu duten guztiei, eta Nafarroako toki entitate guztiei; Zuzendaritza Nagusiaren zabalkunderako datu-baseko 3.000 erregistroei bidalketak egin zaizkie, bai eta Kultura, Kirol eta Gazteria Departamentuko langile guztiei ere, azpimarra berezia jarriz zerbitzu burutzetan, eta eskatu zaie informazioa birbidaltzeko lan-esparruko kultur-eragileei, artistei eta kolektiboei, profesionalei zein amateur direnei; eta, orobat, Nafarroako Kultur Kudeatzaileen Elkarteari, Gobernuko beste departamentu eta erakunde autonomoei eta Nafarroako Kulturaren Kontseiluari.
Hedabideetarako prentsa-oharrak argitaratu dira, eta informazioa eskuragarri dago Gobernu Irekian, gaztelaniaz eta euskaraz: (http://www.gobiernoabierto.navarra.es/eu/partaidetza/prozesuak/nafarroako-kulturaren-plan-estrategikoa-2017-2023) ekarpen presentzialak —izen-emate bidezkoak—, zein posta elektronikoaren bidezkoak egiteko: plancultura@navarra.es; aukera hori prozesuaren amaierara arte egonen da baliagarri ekarpenak egiteko. 
Mahai hori egin ondoren, Nafarroako Kulturaren Plan Estrategikoaren zirriborroa eginen da, eta Gobernu Irekiaren atarian argitaratuko da; horrek aukera emanen du berriz ere herritarren, artisten, eragileen eta kolektiboen ekarpenak jasotzeko; haiek aztertu eta baloratu ondoren, lanketa prozesua amaituko da, Nafarroako Kulturaren Plan Estrategikoaren (2017-2023) amaierako dokumentuaren onespenarekin.
Hori jakinarazten dizut Nafarroako Parlamentuko Erregelamenduaren 194. artikuluan xedatutakoa betetzeko.
Iruñean, 2017ko urriaren 2an
Kultura, Kirol eta Gazteriako kontseilaria: Ana Herrera Isasi

